
Os danos millonarios que pode ocasionar o 
subcontratista 

Normalmente ten asegurada unha cobertura moito menor do que debería. 
Malia que na actividade cotiá das empresas a presentación da póliza polo 
subcontratista é un requisito máis que imponse,  non se lle dá demasiada 
importancia.  
 

 
Aínda que o asegurador faga fronte ao 
pago do sinistro  iso non significa que 
teña que soportar economicamente as 
consecuencias do accidente en última 
instancia,  senón que pode repetir a 
posteriori contra o subcontratista 
responsable do dano.  
 

 

Este luns 2 de maio,  nunha nova sesión 
dos Diálogos 2020 que organiza a Cátedra Fundación Inade - UDC de 
Xestión do Risco e do Seguro,  analizouse a responsabilidade dos 
subcontratistas e a súa repercusión na empresa contratan te, tanto no ámbito 
nacional como o internacional.  Alí insistiuse nas vantaxes dunha xestión do 
risco sofisticada, ben para esixir un nivel de aseguramiento adecuado no 
subcontratista, ben para suplir a súa incapacidade económica  para chegar 
ao nivel de cobertura que require a seguridade da empresa.  
 
Na xornada contouse coa Profesora Titular de Dereito Civil na Universidade 
da Coruña, Natalia Álvarez Latexe, e do Xefe de Emisión e Subscrición de 
MAPFRE Área Noroeste, José Manuel Air a Rodríguez.  Na súa intervención, 
José Manuel Aira puxo de relevo que “a responsabilidade civil cruzada 
cobre danos cubertos a outros contratistas independentes,  non sendo 
aplicable no ámbito da subcontratación”. O relator tamén quixo aclarar que, 
“aínda que o asegurador faga fronte ao pago do sinistro, iso non significa que 
teña que soportar economicamente as consecuencias do accidente en última 
instancia, senón que pode repetir a posteriori contra o subcontratista 
responsable do dano”.  Ademais, falou da internacionalización das 
empresas,  “en liñas xerais as pólizas españolas son operativas en todo o 
territorio da Unión Europea”. Con todo, fixo fincapé na especial relevancia 
que pode suscitar a actuación das empresas galegas en Portugal, 

especialmente por cuestións relacionadas cos accidentes de traballo, xa que 
a regulación en Portugal é moi distinta á española.  
 
Dúas relación 
 
A profesora Álvarez sinalou que, no ámbito da subcontratación, podemos 
atopar dúas relacións incomunicadas entre si.  Por unha banda, a existente 
entre comitente e contratista; e por outro, entre contratista e 
subcontratista.  Pero, ante a dúbida de se pode entenderse que sempre que se 
encomenda a outro a produción dun resultado estamos ante unha 
subcontratación, Álvarez Latexe indicou q ue “o Tribunal Supremo sentenciou 
que hai subcontratación sempre que a actividade subcontratada teña 
entidade suficiente, xa que se non, estariamos ante un contrato auxiliar”.  
 
A responsabilidade na subcontratación  
 
Hai tres aspectos fundamentais:  o primeiro é que o contratista responde 
sempre fronte ao comitente respecto dos actos do subcontratista, coa soa 
excepción de que a este elixíseo o comitente. O segundo é o relativo á posible 
responsabilidade directa do subcontratista fronte ao comitente. Esta 
posibilidade foi negada por parte do Tribunal Supremo que estimou falta de 
lexitimación pasiva do subcontratista no entendemento de que o comitente 
debía demandar ao contratista. O terceiro é o referente á responsabilidade 
extracontractual do comitente polos da nos que o subcontratista cause a 
terceiros. Neste ámbito, a responsabilidade depende da existencia dunha 
"relación de dependencia entre o contratista e o subcontratista".  
 
Debate aberto 
 
Como en cada sesión, tras as intervencións houbo un debate cos 
asistentes, e falouse de seguros de responsabilidade civil para Unións 
Temporais de Empresas (UTEs). En concreto, dialogouse acerca de se é máis 
conveniente contratar un seguro para a UTE ou en cambio sería mellor 
contratar un seguro para cada unha das empresas qu e o compoñen. 
Tamén  analizouse se é necesario achegar información acerca dos 
subcontratistas á hora de contratar un seguro de responsabilidade civil no 
que o asegurador solicita que se declare o risco.  Alí estiveron empresas de 
sectores  da Construción (Aluminios Cortizo, Grupo San José, Puentes  e 
Calzadas), Distribución Alimentaria (Gadisa), Institucións (Autoridade 
Portuaria Da Coruña, Agrupación de Mozos Avogados de Coruña), O Sector 
Enerxético (Invertaresa) e o de Investimentos (Inveravante e Investime ntos 
Finisterre).  
 


